
Protokoll frå møte i 
Ulstein sokneråd  

 
Tid: 22.10.2026 kl. 19:00  

Stad: Kyrkjekontoret 
________________________________________________________________________ 

 

Desse er møtte: 

Odd Arne Vikebakk Leiar 

Silje Kiperberg Aksnes Medlem 

Cecilie Frantsen Skeide Medlem 

Gunn Marthe Veddegjerde Pieroth Medlem 

Øyvind Grimstad Hagen Medlem 

Ingrid Redse Mjaaseth Medlem 

Mirjam Håland Igland geistleg representant 

Beate Hopland Langnes 1. vara 

Janne Fylsvik Rønningen 3. vara 

Christfried Kaul sekretær 

________________________________________________________________________ 

 

Forfall: 

Linda Hasund Medlem 

Berge Myrene Medlem 

Monica Leine Tokheim 2. vara 

Stian Skorgen Scheide kommunal representant  

 

Sakliste: 
 

Saksnr § Sakstittel  

F-2026/18  Tertialrapport 2 2026  

F-2026/19  Føringer for budsjett 2027  

F-2026/20  Oppretting av fond for namna minnelund  

S-2026/21  Gudstenesteforordning Søre Sunnmøre prosti  

S-2026/22  Innspel til gudstenesteliste våren 2027  

S-2026/23  Møtedatoar SR / FR våren 2027  

S-2026/24  Kyrkjeval 2027  

S-2026/25  Offertildeling 2027  

S-2026/26  Utleigepriser Ulstein kyrkje  

S-2026/27  Konsert med Trygve Skaug  

S-2026/28  Vidare arbeid med Ulstein nye kyrkje  

 

Godkjenningar: 

Sakliste:     ta inn tillegg til sak S-2026-25 
      godkjent 

Protokoll siste møte (02.09.2026):  godkjent 

Innkallinga:     godkjent 

Meldingar / orienteringar 

 

F-036 Dispensasjonssøknad for sikring og istandsetting av støttemur Ulstein 
gamle kyrkjestad 

Vedlegg:  Søknad til Møre og Romsdal fylkeskommune 

Etter synfaring og ei første vurdering av arbeidet som treng å bli gjort for å sikre utrasinger 

og istandsette muren har det vore dialog med Møre og Romsdal fylkeskommune med tanke 

på vern på materiale i muren som delvis har vore brukt i middelalderkyrkje på staden. 

For å kunne arbeide i eit område som er delvis verna og med materiale som er verna treng vi 

ein dispensasjon. Den er det søkt om. 

Vi venter på svar for å kunne utføre noko av sikringsarbeidet i år og i årene som kjem. Det er 

kr. 750.000 frå kommunalt investeringsbudsjett å bruke i 2026 og det er meldt inn som tiltak 

for 2027 i det kommunale driftsbudsjettet. Arbeidet ville kunne bli fordelt over fleire år. 

Det skal jobbast med søknader i ulike kulturfond for å få hjelp med finansieringa. 

 

F-037 Installasjon varmepumpe i driftshuset på Osnes 

Etter at driftsbygget fekk isoleringa i taket i 2025 er det vurdert ei løysing for oppvarming i 

driftsbygget. Om vinteren omtrent like kald inne som ute. Gravplassarbeidarane utfører ein 

god del av vedlikehaldsarbeid i driftsbygget og temperaturen har vore eit tema på fleire HMS- 

runder. Det er funna ei rimeleg løysing for å installere ei varmepumpe som skal kome på 

plass hausten 2026. 

 

F-038 Festeavgift på gravplassen 

Festeavgift vart sist endra i 2023. Gravplassforvaltninga vil jobbe med eit forslag for justering 

av festeavgifter frå 2028 av. Det er Ulstein kommune som fastsett festeavgift 

 

F-039 Vedlikehald Ulstein kyrkje 

Etter at det er installert ny belysning og styring for lys i Ulstein kyrkje treng vi å jobbe med 

opplæring for å kunne bruke løysinga optimalt. Det er tatt kontakt med installasjonsfirmaet 

om det. 

3 av 4 varmeomnane i våpenhuset har slutta å virke. Leverandøren kan ikkje skaffe desse 

omnane lenger. Det er bestilt omner frå ein annen leverandør. Desse skal bli installert i veke 

44 eller 45 

Det er bestilt inspeksjon av fassade og tak samt rensing av takrenner i haust. Det er også 

bestilt tilbod om vasking av fassade og vinduer på utsida 

Overføring til sjukeheimen er framleis nede, men det er tatt opp igjen arbeid med å få det på 
plass igjen  

S-040 Referat frå utval 

Vedlegg:  Referat frå kyrkjemusikalsk arbeid 

Utval for kyrkjemusikk trekker frem fleire saker: Julenattiné, samarbeid om vaksenkor med 

Herøy, kjøp av eit El- piano og konsert med Trygve Skaug. Dei to sistnemnte saker blir tatt 

inn i budsjetthandsaming og konserten som ei eige S-sak 

Kommentar: det var få konsert med eksterne artistar dei siste årene, 

  det har teke seg litt opp frå 2025 

  ulike artister er nemnt, 

  Trygve Skaug er første vi prøver konkret 

 prosjektkor, vaksenkor er fleire som ønskjer å få til 

 

S-041 Orgeljubileum 

Ott- Orgel i Ulstein kyrkje har vore installert i 1976. Instrumentet har blitt ombygget i 2007. 

Spelepulten har blitt flytta til sida av orgelet som gir langt betre arbeidsvilkår for organisten 

og det har blitt installert 3 nye stemmer. 

I 2026 har orgelet fått seg ein grundig reparatur og overhaling som Ulstein kommune har gitt 

investeringsmidlar til. 

4.11. skal det bli Jubileumskonsert i Ulstein kyrkje. 

 

S-042 Adventssamling for sokneråd og stab 3. desember 

Orientering om stoda med arrangementet v. soknerådsleiar 

Kommentar: heime hjå Beate 

 Silje, Odd Arne og Mirjam er førebels arr. komité 

 

S-043 moment frå staben sin planleggingsdag for vårsemesteret 2027 

19.10. skal staben ha planleggingsdag for haustsemesteret. Del av denne 

planleggingsdagen er også ein arbeidsøkt om strategisk arbeid ut frå det staben ser som 

behov for vidare utvikling av soknet sitt arbeid. 

Sokneprest og kyrkjeverje orienterer om dette i møtet. 

Kommentar: Hovudtrekk: 

 1. Kyrkje for barnefamilier 

  bruke ressursar å få regelmessig søndagsskuletilbod tilbake 

  jobbe med andre type samlingar enn klassisk gudsteneste 

  kyrkjebygg er ein begrensende faktor / hindring for utvikling 

 2. Samarbeid med andre kyrkjesamfunn 

  jobbe for meir samarbeid og ikkje berre samordning 

 3. starte kor / prosjektkor for vaksne 

  vurdere samarbeid med andre sokn om det 

 4. Undervisningstilbod for vaksne  

  Konfirmantundervisning for vaksne (lågterskeltilbod) 

  Tema, organisasjonsform som finn ei breiare målgruppe 

  Bibelmeditasjon 

  Gruppe for VGS- elevar 

 5. Sørgje for at nye som kjem til kyrkja blir sett 

  meir vaffellukt 

  bruke tid på relasjonsbygging 

 6. Samfunnsengasjement 

  arbeid mot einsemd 

  arbeid mot polarisering 

 7. Godt tilrettelagt sommarkyrkje (turisme) 

 

S-044 arbeid med konfirmantleir  

Planlegging av både vinterleir og sommarleir for konfirmantane 2027 er i gang. For framtidige 

konfirmantkull er det eit arbeid på gang med å utgreie endring av leirstad. Dette kan få 

økonomiske konsekvensar for budsjett for konfirmantarbeid. 

Sokneprest og kyrkjeverje orienterer om dette i møtet. 

Kommentar: Kjem tilbake som eiga sak. 

 Mange ting å avvege mot kvarandre, t.d. pris, lengde på leir, ressursbruk. 

 Tenke langsiktig sidan vi tidleg må ut med info om konfirmantar 2028. 

Konkret innspel: Tid mellom konfleir og første MILK- kontakt bør vere kortare. 

 Mange er begeistra rett etter leir, dette bør ein bruke godt. 

 
 
 
Ulsteinvik, den 23.10.2026 
 
Odd Arne Vikebakk  Christfried Kaul  

Leiar  Sekretær  

_______________________________________________________________ 

F-SAK 2026/18 Tertialrapport 2 / 2026 

Vedlegg: Tertialrapport med noter. 

 

UTGREIING 

Tertialrapporten viser at utgifter og inntekter er stort sett i samsvar med budsjett. Det 

er nokre konteringsfeil som gjer at nokre postar har eit positive og nokre poster 

negative avvik. 

 

• Det er noko mindreforbruk på lønskostnader grunna permisjonar. 

• Det er noko mindreforbruk på matvarer, annonsar, kjøp av inventar og 

vedlikehaldstenester. Med bakgrunn i desse har det blitt satt i gang mindre 

vedlikehaldsarbeid i kyrkja og på driftshuset gravplass (sjå meldingssak F037 

og F039) 

• Ein del større inntekter og nokre utgifter kjem i slutten av året gjennom sal 

tenester, konsertverksemda og venta gåver – noko som ver venta å påverke 

resultatet positivt 

• Det er også eit meirforbruk på nokre områder, særskilt er det innkjøp av 

robotgressklippar, noko forbruksmateriell og aukande bruk og kostnader for 

digitale tenester. 

• Mest usikkerheit er knytt til straumkostnader der årsbudsjettet nesten er brukt 

opp etter tertial 2. Dei høge straumprisane vil gi mest utslag for kyrkjebygget 

med ein aktivitetsrik haust i vente, men også for kontorlokala.  

 

Ei samla vurderinga er likevel at vi styrer meir mot eit mindreforbruk enn eit 

meirforbruk. 

 

 

FRAMLEGG TIL VEDTAK 

Ulstein kyrkjelege fellesråd tek tertialrapport 2 2026 til vitande. 

 

 

HANDSAMING 

Det blei gitt to innspel til arbeid med økonomi for resten av rekneskapsåret: 

1. Vi bør bruke handlingsrommet i budsjett til å få realisert nokre satsingar som 
har ligget på vent grunna økonomi. 

2. Viktig å bygge opp dispensasjonsfond vidare 

 

 

VEDTAK 

Ulstein kyrkjelege fellesråd tek tertialrapport 2 2026 til vitande. 

_______________________________________________________________ 

F-SAK 2026/19 Føringer for budsjett 2027 

UTGREIING 

Ulstein sokneråd / Ulstein kyrkjelege fellesråd skal ha opp budsjett 2027 i sitt møte 
26. november. Grunnlag for driftsbudsjettet er avtalen vi har med Ulstein kommune 
for 2024 – 2027. 

Driftsbudsjettet skal er budsjettet vi styrer den vanlege drifta etter, men det er rom for 
prioriteringar for soknet sine aktivitetar, vedlikehaldsarbeid, innkjøp og fornying av 
utstyr, og utvikling av tilsetteressursar. 

Større investeringar må meldast til i Ulstein kommune for å få plass i 
investeringsbudsjettet til Ulstein kommune. 

Dette er meldt inn til Ulstein kommune sin investeringsbudsjett 2027 

1. Automatisk ringeanlegg (2027) 

              kr. 635.000 (inkl. mva) 

              takast frå:         012100 Oppgradering av Ulstein kyrkje 

2. vidare arbeid med ombygging av våpenhus (2027) 

              kr. 1.200.000 (inkl. mva) 

              takast frå:         012100 Oppgradering av Ulstein kyrkje 

3. Ferdigstilling namna minnelund (naustbygg over sitteplassen) 

            prosjektert kostnad:  kr. 587.500 (inkl. mva) 

              kr. 308.000 igjen frå     012101 Etablering urnefelt på Osnes kyrkjegard 

              det skal arbeidast med å få inn privat støtte til finansiering av prosjektet 

4. Istandsetting av mur på Ulstein gamle kyrkjestad 

              kr. 750.000 (inkl. mva) 

              ny investering 

              det skal arbeidast med å få inn midlar frå ulike støtteordningar 

              for slike prosjekt 

5. Ulstein nye kyrkje 

              oppstart forankrast i økonomiplanperioden  

 

Det er meldt inn ei auke av driftstilskot frå 2027 av for følgjande: 

1. Finansiering av diakonstilling 30% 

              kr. 280.000 (2026- tal) 

              varig driftsauke frå 2027 

              Grunngjeving: 

              - vidareføringa av det som i dag er tenestekjøp: 

                 arbeid med integrering eldre flyktningar 

              - auka behov for arbeid med eldre generelt grunna utvikling folketal 

2. Auka tilskot kyrkjeleg undervisning og læring 

              kr. 220.000 

              varig driftsauke frå 2027 

              Grunngjeving: 

              - hjelp i finansiering av underfinansiert undervisningsstillinga  

              - auka samarbeid med skulane om undervisningsopplegg 

                 knytt til kyrkjebygget. 

Sidan Ulstein sokneråd har sitt møte med handsaming av budsjettet før Ulstein 
kommune vedtek sitt budsjett kan det vere naudsynt å gjere budsjettendringar tidleg 
på nyåret etter Ulstein kommune sitt budsjettvedtak. 

 

Det er meldt inn følgjande ønskje om prioriteringar i driftsbudsjettet: 

- Innkjøp av eit elpiano, ein bassgitar og ein gitarforsterkar til kyrkja 

kr. 50.000 + 8.000 +12.000 = 70.000 

- Byggtekniske tilpassingar på kyrkjekontoret for betring av HMS 

kr. 60.000 

- Innkjøp av ny (brukt) tenestebil gravplass 

kr. 90.000 

- Tilbygg tak driftsbygget for å få betre vern av maskiner / utstyr 

kr. 90.000 

- Permanent utviding stilling innan diakoni med 30% 

kr. 300.000 

Det vil ikkje vere mogleg å ta inn alle tiltak i det vanlege driftsbudsjettet.  

Noko av dei innmeldte ønskje er mogleg å finansiere med t.d. konsertinntekter, 
gjennom fondsmidlar, auka festeavgift, auka konfirmantkontingent, innsamling av 
midlar og eventuelt auka tildeling av driftsmidlar frå kommunen. 

Ulstein sokneråd / Ulstein kyrkjelege fellesråd bør prioritere tiltak i forhold til 
prosessen fram mot vedtak av budsjett 26. november. 

Administrasjonen ser det som mest vesentleg å finne økonomi til å kunne sikre 
finansiering av stillingar i staben og å  

 

 

FRAMLEGG TIL VEDTAK 

Ulstein kyrkjelege fellesråd ber administrasjonen å prioritere tiltak innan 
driftsbudsjettet for 2027 som følgjer: 

1. Varig utviding stilling innan diakoni med 30% 
 kr. 300.000 

2. Byggtekniske tilpassingar på kyrkjekontoret for betring av HMS 
 kr. 60.000 

3. Tilbygg tak ved driftsbygget på Osnes 
 kr. 90.000 

Ulstein kyrkjelege fellesråd er open for å kunne bruke midlar frå driftsfondet dersom 
det skulle bli behov for ein ny (brukt) tenestebil til maks. kr. 90.000 

Ulstein kyrkjelege ber om ei justering av festeavgift for å sikre drift på gravplassen. 

Ulstein kyrkjelege fellesråd ber Ulstein sokneråd å vurdere innkjøp av musikkutstyr 
gjennom overskot frå konsertverksemd. 

HANDSAMING 

Musikkutstyret til kyrkja bør anskaffast allereie i år når vi har økonomisk 
handlingsrom. Kan gjerast i påvente av svar på søknad om stønad. Fondsmidlane er 
mogleg å bruke dersom anskaffelsen skulle føre til eit meirforbruk. 

Det er usikerheit om vi får eit auka driftstilskot for å opprettehalde tenestetilbod for 
integrering av eldre flyktningar. Med eksisterande driftsmidlar utan at kommunen 
støtter dette økonomisk er det ikkje mogleg å opprettehalde teneste med tilknyta 
stillingsandel. 

Tiltak på kontoret er grunna HMS for sekretæren sin arbeidsplass, det er krevjande å 
finne gode løysingar innafor kontorområdet. Vi manglar ein fullverdig 
kontorarbeidsplass. 

 

 

VEDTAK 

Ulstein kyrkjelege fellesråd ber administrasjonen å prioritere tiltak innan 
driftsbudsjettet for 2027 som følgjer: 

1. Varig utviding stilling innan diakoni med 30% 
 kr. 300.000 under føresetnad at vi får eit kommunalt tilskot. 

2. Byggtekniske tilpassingar på kyrkjekontoret for betring av HMS 
 kr. 60.000 

3. Tilbygg tak ved driftsbygget på Osnes 
 kr. 90.000 

Ulstein kyrkjelege fellesråd er open for å kunne bruke midlar frå driftsfondet dersom 
det skulle bli behov for ein ny (brukt) tenestebil til maks. kr. 90.000 

Ulstein kyrkjelege fellesråd ber om ei justering av festeavgift for å sikre drift på 
gravplassen. 

Ulstein kyrkjelege fellesråd ber Ulstein sokneråd å vurdere innkjøp av musikkutstyr 
gjennom overskot frå konsertverksemd. 

_______________________________________________________________ 

F-SAK 2026/20 Oppretting av fond for namna minnelund 

Vedlegg: Modell for berekning av Fond for namna minnelund 

 

UTGREIING 

Oppretting av namna minnelund vart etablert i 2026 på gravplassen på Osnes. 

Arbeidet gjekk etter planen og budsjett og var klar til bruk frå 1. september 2026. Det 

var offisiell opning 01. oktober 2026. 

 

Namna minnelund er eit område på gravplassen der urnene blir satt ned i eit 

jordstykke. For dei som ligg gravlagt der er det satt opp felles gravminne der 

messingplater med namn, fødselsdato og dødsdato til dei avdøde blir festa på. 

 

Dei pårørande treng ikkje å stelle grava, området blir stelt og hold ved like av 

gravplassmynde. For sin andel av gravminnet, og stell og vedlikehald av området 

betalar pårørande ein eingongssum for den frigravperioden på 20 år. Summen er 

fastsett til kr. 12.000. Etter det kan dei pårørande feste grava vidare for 5 år om 

gangen. 

 

Det er Ulstein kommune som har betalt etablering av namna minnelund på 

gravplassen på Osnes. Det er intensjonen at andelen som pårørande betaler for bruk 

og stell av grav på namna minnelund, skal dekke stell og vedlikehald av eksisterande 

namna minnelund. Andelen skal også vere med å finansiere ein ny namna minnelund 

når den første er brukt opp. På denne måten vil ein ny namna minnelund på ein ny 

eller utvida gravplass ikkje belastar kommuneøkonomien på same måte som den 

første. 

 

For å sikre pengar til etablering av ein ny namna minnelund på eit seinare tidspunkt 

skal dei pengane som ikkje brukast på stell og vedlikehald av eksisterande namna 

minnelund leggast på eit bunden fond for namna minnelund 

 

 

FRAMLEGG TIL VEDTAK 

Ulstein kyrkjelege fellesråd opprettar eit bunden fond for namna minnelund med 
formålet om å bidra til finansiering av ein ny namna minnelund. 

Det skal setjast av 80% innbetalingane frå brukarane på namna minnelund på fondet. 

 

 

HANDSAMING 

Forslaget er sendt over til kommuneadministrasjonen. Det er ikkje kome innvendinger 
mot saka.  

VEDTAK 

Ulstein kyrkjelege fellesråd opprettar eit bunde fond for namna minnelund med 
formålet om å bidra til finansiering av ny namna minnelund. 

Det skal setjast av 80% av innbetalingane frå brukarane på namna minnelund på 
fondet. 

_______________________________________________________________ 

S-SAK 2026/21 Gudstenesteforordning Søre Sunnmøre 

Vedlegg: Epost frå prosten i Søre Sunnmøre 
  Ressursoversikt og talmateriale frå prosten i Søre Sunnmøre 

 

UTGREIING 

Biskopen har satt i gang ein prosess med å aktualisere gudstenesteforordninga i 

Møre bispedøme. Som eit av første stega har prosten laga ei oversikt over ressursar 

innanfor presteteneste, og kateket- og diakontenester Kirkerådet gir tilskot til. 

 

Oversikta viser også ei rekke geografiske forhold, medlemstal og noko meir. Prosten 

oppfordrer oss til å sjå på vårt eige arbeid med gudstenester, også med tanke på 

form, tidspunkt, ressursbruk og mogleg samarbeid med andre. 

 

Prosessen vil nok kome tilbake til soknerådet meir formelt etter kvart, men vi kan 

starte prosessen og sjå på den i samanheng med planlegging av gudstenester for 

2027. 

 

Eposten frå prosten har også bakgrunn i at det er noko tyngre enn før å rekruttere til 

prestestillingar og mindre tilgang på vikarar.  

 

 

FRAMLEGG TIL VEDTAK 

Saka blir lagt fram utan framlegg på vedtak 

 

 

HANDSAMING 

Viktig å vere tydeleg på våre behov at ikkje dagens presteressursar blir brukt mot ei 
lågare forordning av gudstenester. 

Ulstein har gode tal med mange dåp og vigsle, stort oppslutnad om gudsteneste, og 
eit generelt aktivt og solid arbeid i kyrkjelyden 

Presten treng også å bruke arbeidstid på å bygge nettverk og andre oppgåver enn 
kyrkjelege handlingar.  

Det er for tida vanskeleg å rekrutere til prestestillingar i prostiet. Det er krevjande for 
prosten å finne vikarer 

Ulstein har ei oppleving at tilgjengeleg presteressurs har gått ned sidan prest nr. 2 
ikkje lenger har Ulstein som hovudtenestestad med kontor her 

Ny gudstenesteforordning er ein lengre prosess, men det er nyttig å gjere seg godt 
kjent med oversikta prosten har sendt for å kjenne situasjonen i heile prostiet. 

VEDTAK 

Ulstein sokneråd tek orienteringa til vitande. 

_______________________________________________________________ 

S-SAK 2026/22 Innspel til gudstenesteliste våren 2027 

UTGREIING 

Soknepresten vil lage eit første utkast av gudstenestelista for våren 2027 etter staben 

sin planleggingsdag for vårsemesteret. 

 

Så er det Gudstenesteutval som skal lage ei gudstenesteliste for våren som 

soknerådet skal vedta på neste møte.  

 

Med tanke på strategiarbeid framover og bakgrunn i sak S-2026/21 er det viktig med 

innspel frå sokneråd til gudstenesteliv i Ulstein kyrkje. 

 

 

FRAMLEGG TIL VEDTAK 

Saka blir lagt fram utan framlegg på vedtak 

 

 

HANDSAMING 

Innspel til arbeid med gudstenestelista: 

1. gudtsenestefellesskap med kyrkjelyden i Jerusalem (kveld / ungdom) med 
digitalt live- overføring 
- oppfølging av besøket Sally og Rodny hadde her i Ulsteinvik i april 

2. sikre mangfald med gudstenester ute, kveldstid, for unge vaksne 

3. tverrkyrkjeleg: lovsongskveld, felles gudsteneste, usikker dato (2. pinsedag = 
17. mai) konsept «Maria- gudsteneste»? 

 

 

FRAMLEGG TIL VEDTAK 

SR ber om at innspela blir teken med til gudstenesteutval sitt arbeid med 
gudstenesteliste. 

_______________________________________________________________ 

S-SAK 2026/23 Møtedatoar Ulstein sokneråd / Ulstein 
kyrkjelege fellesråd våren 2027 

 

UTGREIING 

Ulstein sokneråd har hatt onsdag som fast møtedag. Hausten 2026 er møtet lagt 2 

gonger på ein torsdag, der møtet 22.10. kolliderer med møte i kommunestyret. Om 

Ulstein sokneråd / Ulstein kyrkjelege fellesråd ønskjer å flytte fleire møte over på 

torsdag bør dei bli sjekka mot møtekalenderen for Ulstein kommune. Ulstein 

kommune sin møtekalender for våren 2027 er ikkje publisert enda. 

 

Ut frå eit løp med årsmøte og felles møte med staben kan ein møteplan for våren sjå 

slikt ut: 

 

Onsdag, 20.01. kl. 19:00 (torsdag, 21.01. dersom det ikkje er kommunestyremøte) 

Onsdag, 17.02. kl. 19:00 (torsdag, 18.02. dersom det ikkje er kommunestyremøte) 

Torsdag, 18.03. kl. 19:00 ÅRSMØTE (alt. Søndag, 14.03. eller Søndag, 04.04.) 

Onsdag, 07.04. kl. 19:00 (torsdag, 08.04. er det temakveld på Fredheim) 

 (felles møte med stabben) 

Onsdag, 12.05. kl. 19:00 (torsdag, 13.05. dersom det ikkje er kommunestyremøte) 

Onsdag, 09.06. kl. 19:00 (torsdag, 13.05. dersom det ikkje er kommunestyremøte) 

 

 

HANDSAMING 

Det ville vere best å lande på ein fast møtedag, og berre unntaksvis gå for ein annen 
vekedag. 

Årsmøte vil vere best å ha etter ei gudsteneste utan stor pause rett i kyrkja. 

 

 

VEDTAK 

Soknerådet skal ha sine møter fortrinnsvis på torsdagar. I tilfelle kommunestyremøtet 
same dag blir SR- møte flytta til onsdag same veke. 

Ulstein sokneråd skal ha følgjande møteplan: 

Møte i USR torsdag, 21.01.2027 

Møte i USR torsdag, 18.02.2027 

Årsmøte Ulstein sokn: søndag, 04.04. 2027 

Møte i USR onsdag, 07.04.2027 (felles møte med staben) 

Møte i USR torsdag, 13.05.2027 

Møte i USR torsdag, 10.06.2027 

_______________________________________________________________ 

S-SAK 2026/24 Kyrkjeval 2027 

Vedlegg: Epost frå Møre bispedøme ang. Kyrkjeval 2027 
  kopi møteprotokoll Sak S-2022-41 og S-2022-43 
   frå møte i USR 2022-11-16 

  kirkevalgreglene 2026.pdf 

 

UTGREIING 

Hausten 2027 er det Kyrkjeval 2027. Det skal veljast nye sokneråd og nye 

bispedømeråd. Soknerådet er det lokale valstyret og har ansvar for gjennomføring av 

kyrkjeval lokalt. 

 

Kyrkjevalet skal i hovudsak skje digitalt med muligheit til å røyste ved oppmøte.  

 

Arbeidet med kirkevalget er delt inn i fire faser: 

• Forbered lister og kandidater (januar – 15. april) 

• Planlegg valget (16. april – 1. juni) 

• Gjennomfør valget (10. august – 13. september) 

• Avslutt valget (fra 14. september) 

 

Viktige datoer 

• Januar 2027: Arbeidet med nominasjon bør starte senest i januar, men kan 

gjerne påbegynnes allerede høsten 2026. 

• 15. april: Frist for å levere listeforslag 

• 1. juni: Frist for registrering av valglister og tid og sted for stemming ved 

oppmøte i KirkevalgAdmin 

• 10. august: Valget starter 

• 13. september: Valget avsluttes 

 

Utdrag Kyrkjevalreglane 

Kapittel 4. Nominasjon § 4-1. Nominasjonskomité ved valg til menighetsråd 

(1) Menighetsrådet skal oppnevne en nominasjonskomité. Nominasjonskomiteen skal 

utarbeide et listeforslag med kandidater til menighetsrådet. Nominasjonskomiteen 

skal utføre sine oppgaver selvstendig og uavhengig av menighetsrådet. 

(2) Nominasjonskomiteen skal bestå av minimum tre medlemmer. 

 

Det vil vere ein stor fordel å vere godt i gang med nominasjonskomiteens arbeid 

allerie hausten 2026. Det foreligg ingen konkrete forslag til nominasjonskomiteen.  

 

 

FRAMLEGG TIL VEDTAK 

Saka blir lagt fram utan framlegg på vedtak 

https://ressursbanken.kirken.no/globalassets/kirken.no/om-kirken/slik-styres-kirken/lover-og-regler/4%20valgregler%20mv/kirkevalgreglene%202026.pdf

HANDSAMING 

Soknerådet har ansvaret for å finne gode kandidatar til neste SR og legge godt til 
rette for engasjement rundt valet. 

Viktigast å kome i gang med nominasjonskomiteen før året er omme. 
Nominasjonskomiteen bør oppnemnast i neste SR- møte. 

 

 

FRAMLEGG TIL VEDTAK 

Ulstein sokneråd ber Arbeidsutvalet følge opp ved å utfordre SR- medlemar og 
eksterne til at Ulstein sokneråd kan oppnemne nominasjonskomité i sitt møte 
26.11.2026.

_______________________________________________________________ 

S-SAK 2026/25 Offertildeling 2027 

Vedlegg: Oversikt over offertildeling 2026 
  https://www.kirkekollekt.no/  
  lokalt innkomne offersøknader 

UTGREIING 

Ulstein sokneråd har i 2024 vedtatt ei offerfordeling for 2025 der 40% av føremål skal 

vere eksterne og 60% av føremål skal vere interne. Denne fordelinga har soknerådet 

forhold seg til også for offertildeling i 2026. 

 

Talet på gudstenester for 2027 i Ulstein sokn er ikkje endeleg avklart, men etter ei 

førebels oversikt over tal på søn- og heilagdagar, og innarbeidt gudstenestefrekvens 

for kyrkjelyden vil det vere 58 hovudgudstenester med 52 ofringsføremål. 

- Langfredag, påskenatt har ikkje ofring 

- Avslutningsgudsteneste SUFH er ikkje tatt med i berekning 

- Det er 2 offerføremål på 5 konfirmasjonsgudstenester 

- Det er ikkje soknet som samlar inn offer på tverrkyrkjeleg ALIVE- samling 

 

Ein bør halde fast ved intensjonen om å halde av 2 ofringar til særskilte aktuelle 

behov. 

Etter den vedtekne fordelingsnøkkelen (60% / 40%) er det 30 ofringar til interne og 

20 ofringar til eksterne formål + 2 ledige offerføremål. 

 

Soknerådet bør vedta to ofringar i prioritert rekkefølgje som kan brukast dersom det 

ikkje blir særskilte aktuelle behov i 2026. 

 

Søknadene er henta frå nettstaden kirkekollekt.no, der alle som søkjer om 

kyrkjekollekt kan registrere seg i staden for å sende søknad til kvar kyrkjelyd. 

 

I offerlista for 2026 og i årene før er søknadene handtert slik: 

1. eigne føremål: ingen søknad, Ulstein sokneråd vel innsamlingsføremål fritt 

2. Samarbeidspartnarar: Her har det vore praksis at dei har fått utan å søkje. Dersom 

samarbeidspartner også søkjer via sentralt ledd, har SR valt å gi lokalt istaden for 

sentralt ledd. Samarbeidspartnarar er organisasjonar / lag som har aktivt arbeid i 

soknet vårt og samarbeider med oss i gudsteneste, B& U- arbeid, misjonsprosjekt og 

meir.  

3. Eksterne søkjarar: Her har soknerådet plukket ut søkjarar frå kirkekollekt- lista og / 

eller frå dei som har sendt direkte søknad til oss. Ulstein sokneråd har hatt ein 

tildelingspraksis med mykje kontinuitet i kven som får tildelt kyrkjeoffer. 

 

Sidan det er ein liten redusering av offerføremål i forhold til i fjor kan det vere 

hensiktsmessig at soknerådet sett ned ei lita arbeidsgruppe / delegerer det til AU om 

https://www.kirkekollekt.no/

å gjere ei tilpassing av tildeling for 2027 og kjem tilbake til neste SR- møte med eit 

framlegg. 

 

 

FRAMLEGG TIL VEDTAK 

Saka blir lagt fram utan framlegg på vedtak: 

 

 

HANDSAMING 

Følgjande tillegg til saka blei presentert under sakshandsaminga: 

Nokre gongar får vi inn gåver på vipps 77615 under veka som ikkje er spesifiserte 
kva dei går til. Det skjer når folk ikkje vel kategori, men berre vippser direkte til 
77615. Det som kjem inn på søndagar utan å vere kategorisert går automatisk til 
dagens kollekt.  

Men det som kjem inn andre dagar er litt vanskelegare å tilordne. Administrasjonen 
ser følgjande muligheiter: 

1. Soknerådet vel eit generelt føremål for alle ukategoriserte gåver som kjem 
under veka skal gå til (det kan vere interne føremål som t.d. diakoni, 
B&Ungdomsarbeid, kyrkjemusikkarbeid, undervisning eller Nytt kyrkjebygg, 
eller det kan vere eksterne føremål som t.d. kyrkjelyden sitt misjonsprosjekt 
eller noko anna) 

2. ukatogorisert gåver som kjem inn under veka går automatisk til neste ofring i 
gudsteneste 

Grunna færre gudstenester i 2027 treng vi å stryke to offer frå lista. Det er føreslått at 
Mirjam og Beate ser på lista og legg den frem til vedtak 26.11.2026 

 

 

VEDTAK 

Ulstein sokneråd ber sokneprest Mirjam Håland Igland og Beate Hopland å sjå på 
offerlista og legge fram eit forslag til sokneråd i møte 26.11.2026 

Ulstein sokneråd vedtek at ukategoriserte offer som kjem inn på VIPPS 77615 skal 
gå til Ulstein sokn sitt Barne & Ungdomsarbeid. 

_______________________________________________________________ 

S-SAK 2026/26 Utleigepriser Ulstein kyrkje 

UTGREIING 

Ulstein kyrkje er eit sentralt bygg i Ulstein som mange ønskjer å bruke i ulike 

samanheng. Soknet stiller kyrkjebygget til disposisjon for å støtte det åndelege liv i 

kyrkjelyden, vi leiger kyrkja ut til konsert, til seremoni for personer som ikkje tilhøyrer 

Den norske kyrkje og til den katolske kyrkja som ikkje har eiga lokale i Ulsteinvik. 

 

Ved vanleg leige er kyrkja utleigd med kyrkjetenar tilstades under arangement. Nokre 

få unntak er t.d. Den katolske kyrkja som har fått opplæring i brannrutiner og i bruk av 

tekniske komponenter i kyrkja. 

 

Prisen på utleige skal balansere mellom at det skal vere overkommeleg å leige kyrkja 

for konsert med mindre økonomisk ramme, og det å gi kyrkjelyden høve til å kunne 

tene nokre kroner når meir profesjonelle aktørar med større økonomi ønskjer å bruke 

kyrkja til å tene pengar. Så skal Ulstein kyrkje vere ei kyrkje som er tilgjengeleg for 

folk i Ulstein. 

 

- For organisasjonar og grupper Ulstein sokn har eit samarbeid med skal leige 

vere 10% av inntektspriser gjennom t.d. billettsal, men med ein minstepris på 

kr. 3.000 

- For alle andre er leigepris tilsvarande 15% av inntektspriser gjennom t.d. 

billettsal , men med ein minstepris på kr. 3.000 

- Å leige kyrkje til vigsle for medlemar i Dnk, men som ikkje busett i sokna er 

utleigeprsen kr. 2.000, for ikkje medlemar kr. 4.000  

- Å leige kyrkje til gravferd der den avdøde var for medlemar i Dnk, men som 

ikkje busett i Søre Sunnmøre prosti er utleigeprsen kr. 2.000, for ikkje 

medlemar kr. 4.000. 

 

Det ikkje har vore stor interesse frå litt større aktørar å leige Ulstein kyrkje. Det kan 

henge saman med avgrensa tal på billettar ein kan selje grunna storleiken til kyrkja 

eller eit ganske trongt sceneområde som gjer kyrkja mindre attraktiv for større 

konsert. Men det kan også henge saman med ein litt kronglete måte å berekne 

leigeprisen på. 

 

Kostnader for Ulstein sokn ved å leige ut kyrkja: 

Arbeidstid kyrkjetenar (4t): 1.850 

Reinhald etter arrangement (1t):  450 

Straum:  300 (oppvarming, lys, teknikk) 

Administrasjon:  150 (booking, fakturering, oppfølging) 

Forbruksvarer: 100 (toalettpapir, såpe, stearinlys, batteri) 

Sum:  2.850 

Slik utleigeprisene er i dag er utleige av Ulstein kyrkje ingen inntektskjelde for Ulstein 

sokn, eller genererer inntekt som vil kunne bidra til vedlikehald / fornying av bygget 

eller utstyr. 

 

Administrasjonen ber soknerådet om ei vurdering om utleigeprisene bør justerast 

eller prissettingssystem for utleige skal endrast. 

 

Det vil vere eit godt tidspunkt å justere betalingsregulativet i same møte som budsjett 

for 2027 blir vedtatt. 

 

 

FRAMLEGG TIL VEDTAK 

Saka blir lagt fram utan framlegg på vedtak 

 

 

HANDSAMING 

Utleigeprisene til Ulstein kyrkje fremstår ikkje som upriser 

Utleigepriser bør i alle fall dekke dei reelle kostnadene vi har ved bruk av kyrkja. 

Sak skal bli del av eit nytt betalingsregulativ frå 2028 av – ikkje 2027 som det står i 
utgreinga. Men betalingsregulativ for 2028 skal jobbast med i 2027. 

 

 

VEDTAK 

Soknerådet ber administrasjonen å legge frem forslag på utleigesatser for Ulstein 
kyrkje til sak om justert betalingsregulativ. 

_______________________________________________________________ 

S-SAK 2026/27 Konsert med Trygve Skaug 

Vedlegg: referat frå kyrkjemusikalsk utval (sjå orienteringssak S-040) 
 

UTGREIING 

Det har vore eit ønskje lenge om å få arrangere ein konsert med Trygve Skaug i 

Ulstein kyrkje. 

 

Dette inneber ein økonomisk risiko for Ulstein sokneråd, men ville også kunne tilføre 

viktige impuls for kyrkjemusikalsk engasjement. 

 

Det er ein fordel om ei slik satsing kan inngå i budsjett for 2027. 

 

 

FRAMLEGG TIL VEDTAK 

Saka blir lagt fram utan framlegg på vedtak 

 

 

HANDSAMING 

Sjølv om konsertverksemd alltid har usikkerheit knytt til talet på selde billettar så er 
det viktig å kunne satse på å arrangere gode konsert. Soknerådet har økonomi til å 
kunne garantere for ei slik satsing. 

Det bør avklarast med artisten at han ikkje bør ha konsert tidsnær i området for at det 
skal vere mulig å kunne fylle kyrkja.  

Kyrkjemusikkutvalet jobbar vidare med, kyrkjeverje kan hjelpe med kalkulasjon. 

 

 

VEDTAK 

Ulstein sokneråd er positiv til ei konsertsatsing med Trygve Skaug og ber 
kyrkjemusikalsk utval å jobbe vidare med konkretisering. Administrasjonen hjelper til 
med kontrakt og kalkulering av økonomi. 



Ulstein sokneråd - Ulstein kyrkjelege fellesråd 

22 
 

_______________________________________________________________ 

S-SAK 2026/28 Vidare arbeid med Ulstein kye kyrkje 

Vedlegg: brev til Kyrkjebyggarane frå februar 2026 
 

UTGREIING 

Det har ikkje vore mykje ny aktivitet rundt Ulstein nye kyrkje dei siste 2 åra. 

Kyrkjebyggarbrevet frå februar viser kor prosjektet står i dag – både økonomisk og 

innhaldsmessig. 

 

Det er over 10 år sidan arkitektkonkurransen blei gjennomført og vinnarutkastet 

presentert. I dialog med den politiske leiinga og administrasjonen over fleire år har 

prosjektet blitt redigert og tilpassa og jobba grundig med å få ned kostnadene. 

 

Soknet har jobba engasjert med å skaffe eigenkapital på om lag 10 MNOK til 

prosjektet  

 

Likevel har bygging av Ulstein nye kyrkje ikkje blitt vedtatt i kommunestyret og ligg på 

vent. Prosjektet er framleis eit godt svar på Ulstein sokn sine behov for: 

- Eit større forsamlingslokale med sakralfunksjon enn Ulstein kyrkje er i dag 

- Eit aktivitetslokale, godt eigna for barne- og ungdomsarbeid, diakonien og 

kulturlivet 

- lokale nær kyrkjelydsaktiviteten for å administrere kyrkjelyden sitt arbeid 

 

Snøhetta har laga for Ulstein nye kyrkje. Det er eit solid og godt konsept, men blir 

oppfatta som eit dyrt prosjekt utan at det ligg føre samanliknbart talmateriale for å 

stadfeste eller avkreft dette inntrykket.  

Det mogleg å utgreie alternative løysingar, men da må prosessen på mange måtar 

starte på nytt med ein del prosjektarbeid som soknet treng å få tildelt midlar for. 

Men det viktigaste er at Ulstein nye kyrkje svarer til behova som soknet har for sitt 

arbeid. Her kan det i løpet av 10 år ha skjedd nokre endringar som er viktig å ta 

høgde for i vidare arbeid med Ulstein nye kyrkje. 

 

Eit viktig steg kan vere å etablere ei ny arbeidsgruppe / utval som har eit 

engasjement for å drive prosjektet framover. 

 

 

FRAMLEGG TIL VEDTAK 

Saka blir lagt fram utan framlegg på vedtak 

HANDSAMING 

Etter nokre år med lite aktivitet for vidare framdrift er det på tide å gjere seg klar til å 
fremje saka om bygging av Ulstein nye kyrkje på nytt. 

Det er gitt signal frå kommuneadministrasjonen om at det kan v ere rom for å legge  
prosjektet inn i siste del av økonomiplanperioden 2027 – 2030. 

Som kyrkjelyd treng vi å samle oss igjen rundt prosjektet vi har og ta dette som 
utgangspunkt for å fremje sak om Ulstein nye kyrkje i prosessen med politisk 
forankring. 

 

 

VEDTAK 

Handsming av S-Sak 2026/28 Vidare arbeid med Ulstein nye kyrkje, blir utsett til 
møte på nyåret 2027. 

 


